
Мамлакатимизда махаллий хом-ашёлардан фойдаланиш, саноат 

чиқиндиларини қайта ишлаш, таркибидан саноат учун аҳамиятли бўлган 

хомашёларни ажратиб олиш долзарб вазифалардан бири ҳисобланади. 

Республикамизнинг газни чуқур қайта ишлаш саноат корхоналаридан бири “Uz-

Kor Gas Chemical” МЧЖ ҚК табиий газни чуқур қайта ишлаб турли махсулотлар 

(этилен, водород, пропилен, полиэтилен, полипропилен, иккиламчи пиролиз 

махсулотлари) ишлаб чиқаришга асосланган. Мажмуанинг йиллик умумий 

ишлаб чиқариш қуввати 387 минг тонна полиэтилен ва 83 минг тонна 

полипропиленни ташкил этади. Бундан ташқари жараёнда 102 минг тоннадан 

ортиқ пиролиз дистилляти, 8 минг тонна пиролиз мойи  ва 10 минг тонна оғир 

пиролиз смоласи “тар махсулот” ишлаб чиқарилади. Пиролиз жараёни суюқ 

махсулотлари деярли қайта ишланмай хомашё сифатида арзон нархларда 

сотилади. Дастлаб лойиҳалаштирилганда ушбу корхонада мазкур фракцияларни 

қайта ишлаш назарда тутилмаган [1]. 

Пиролиз жараёни иккиламчи махсулотларидан бири тар-маҳсулот таркиби 

ўрганилганда асосан кўп ядроли ароматик углеводородлардан (антрацен, 

нафталин, фенантрен, флуорен ва уларнинг гомологлари) ташкил топганлиги 

аниқланди. Бундай бирикмалар ва улар асосида олинадиган турли кимёвий 

моддалар саноат учун зарур бўлган қимматли кимёвий хомашёлар сифатида 

хизмат қилади.   

Мақолада “Uz-Kor Gas Chemical” МЧЖ ҚК пиролиз жараёни иккиламчи 

махсулоти “тар-махсулот” вакуумли фракцион ҳайдаш орқали бир неча қисмга 

ажратилди ва олинган фракциялар физик-кимёвий таҳлил қилинди. 

 
1-Расм. Тар-махсулот таркибидан ажратиб олинган антраценли 

фракциянинг GCMS анализи. 

 

Анализ натижаларидан кўриниб турибдики, олинган фракциянинг асосий 

таркиби флуорен, фенантрен, антрацен ва улар гомологларидан иборат экан.  

Тар-махсулотни вакуумли ҳайдаш натижалари 

Жадвал 1 

№ Модда номи 
Компонентнинг 

улуши (%) 

1 Флуорен 3,17 

2 9-метилфлорен 1,86 

3 Фенантрен 11,44 

4 2-метилфенантрен 16,64 

5 4-метилфенантрен 1,02 

6 3-метилфенантрен 1,4 

7 2-метилантрацен 1,8 

8 Антрацен 37,7 

9 9-метилантрацен 1,7 

10 1-метилантрацен 3,09 

12    
аниқланмаган 

махсулот 
16,25 

Тар-махсулот таркибидан антрацен ва унинг гомологлари ажратиб олинди. 

Тар махсулот таркибидан антрацен қайтар совуткич, вакуум насос, термометр, 

йиғгич колба билан жиҳозланган қурилмада ажратиб олинди. Бунда 

моддаларнинг буғининг ҳарорати 4000 С гача кўтарилди. Олинган фракциялар 

яна қайта ҳайдаш йўли билан тозаланди. 

Ишда тар махсулот таркибидан антрацен ва унинг гомологлари ажратиб 

олиш ва улар асосида антрахинон синтез қилиш жараёнларини ўрганиш 

натижалари келтирилган. Маълумки, антраценни оксидловчилар иштирокида 

оксидланганда дастлаб антрахинон ҳосил бўлади. Антрахинон асосан 

антрахинонли буёқлар олишда ишлатилади. Антрахинонли бўёқлар кимёвий 

барқарорлиги, рангининг ёрқинлиги, ёруғликка нисбатан барқарорлиги туфайли 

қимматбаҳо ҳисобланади. Олиб борилган илмий-тадқиқот ишида лаборатория 

шароитида оксидловчилар иштирокида антраценни оксидлаб антрахинон синтез 

қилиш амалга оширилди. 

С14Н10+К2Сг2О7+4Н2SO4= Сг2(SO4)3+K2SO4+C14H8O2+5H2O 

Шундай қилиб лаборатория усулида маҳаллий пиролиз жараёни иккиламчи 

махсулоти – тар махсулот таркибидан Республикамизда биринчи марта 

антраценли бўёвчи моддалар ишлаб чиқаришга яроқли антрацен ва унинг 

гомологлари ажратиб олинди. Тар махсулот фракцияларга ажратилганда 

ароматик углеводородларга бой уч хил эритувчи, антрацен фракцияси ҳамда 

резина техника махсулотлари ишлаб чиқариш учун пластификатор тайёрлаш 

имконияти мавжудлиги кўрсатилди.  

